
Nd. 82. Frumvarp til laga
um viðauka við lög nr. 50 frá 1946, um almannatryggingar.

Frá heilbrigðis- og félagsmálanefnd.

1. gr.
Ríkisstjórninni er heimilt að ákveða:

1. að iðgjöld samkvæmt 107. og 112. gr. og framlög sveitarfélaga samkvæmt 114.
gr. skuli á árinu 1947 innheimtast með vísitöluálagl, er miðist við 300 stig;

2. að skírteinagjald samkv. 3. málsgr. 127. gr. skuli á árinu 1947 vera 30 kr. (jafnt
fyrir karla og konur) og afhending skírteina í fyrsta sinn, sbr. 2. málsgr. 127.
gr., fram fara í janúar 1947;

a. að iðgjöld atvinnurekenda samkv. 112. og 113. gr., sem á eru lögð með tekju- og
eignarskatti 1947, skuli eigi innheimt, ef hlutaðeigendur hafa hætt rekstri fyrir
árslok 1946;

4. að vangreiðslur sjúkrasamlagsiðgjalda á árinu 1947 skuli varða skerðingu eða
missi réttinda til sjúkrahjálpar á árinu 1948 samkv. 132. gr.;

5. að lágmarksiðgjald sjúkrasamlaga, annarra en skólasamlaga. skuli á árinu 1947
vera 5 kr. á mánuði.

2. gr.
Lög þessi öðlast þegar gildi.

Greinargerð.

Frv. þetta er borið fram samkv. beiðni félagsmálaráðuneytisins, í því skyni að
gera framkvæmd einstakra atriða laganna auðveldari á fyrsta ári tryggingauna.
meðan þau koma eigi að fullu til framkvæmda og verið er að breyta núverandi fyrir-
komulagi í það horf, sem lögin gera ráð fyrir. Hefur verið ráðgazt við innheimtu-
menn og umboðsmenn 'fryggingastofnunarinnar, og er frumvarpið samið með hlið-
sjón af þeim bendingum, sem fram hafa komið í þeim viðræðum.

Heilbrigðis- og félagsmálanefndir beggja deilda hafa haldið sameiginlegan fund
um málið, og voru allir viðstaddir nefndarmenn sammála um að mæla með sam-
þykkt frv.


